
Azken bala (La ultima bala).
Hasier Larretxea. Point de Lunettes.
104 orrialde. 12 euro.

Biolento baten liburua

AZKEN BALA gatazka sakon baten isla da. Kanpoko gatazkek
sortutako barne-pitzadurak ageri-agerian jarri ditu idazle baz-
tandarrak liburu honetan. Poeta garai konkretu batean ei da
poeta, eta Larretxeak hainbat arantzari buruz idazteko beha-
rra sentitu du orain. Ez lehenago, ezta geroago ere, ezpada
orain. Eta horrek freskotasun handia eman dio liburuari.

Krisi pertsonal baten zantzuak ageri dira nahinon, eta
karga pisutsu hori gainetik kendu ahala irakurleari pasatzen
dizkio Larretxeak tristura, dezepzioa eta herra. Poesia huma-
noa da, poesia lirikoena bezain humanoa, baina halabeharrez
idazlearen alde edo kontra lerratuko zara: Larretxeak ez du ia
ezertan amore eman. Liburu hau ez da hitzen aterpe bat,
euripean eta biluzik irakurri behar da. Eskertzen dira halako-
ak, poema sano konprometituek adore handia eskatzen dute-
lako. Seguru gogorra egingo zitzaiola idazleari berari ere
“egia” hori azalera ekartzea, kontuan harturik egia ez dela
bakarra, eta ez dakartela egunkariek.

Baina gauza bat izan ohi da iluminatuaren adorea eta beste
bat eraginkortasuna. Arrakasta edo porrota neurtzea ez da,
kasu honetan, batere erraza. Zelan identifikatu azertu lirikoa
edo akatsa, hotzean irakurtzen duzunean beroan idatzitakoa?

Larretxea poeta itzela dela ezin uka daiteke. Idazkera ele-
gante eta bortitzarekin mezua helaraztea lortu du: “Erre
ezazu autobusa./ Erre, kutxazain automatikoa./ Erre, zabo-
rrontzia./ Erre ezazu auzo guztia./ Herria, hiria./ Basoa.//
Su horretan zu erre baino lehen”. Poesiaren exijentziak, oste-
ra, astunak dira ideologien exijentzien aldean. Gezurra egia
bezain eder esateko poesiaren gaitasun osoa menperatu behar
da, eta horretan Larretxea sinpleegi aritu da maiz, pobreegiak
egin zaizkit zenbait azalpen, xehe eta zehatz eta garbi idaz-
teari uko egiten duela ematen du batzuetan: “Egin zenuena/
eginen ez bazenuke// Thart semearekin egonen zinateke/
egunero jostatzen”.

Gertatzen ari dena kontatu eta sentitzen dena esan, hotiek
dira Agken balaren klabeak. Interesatuki askok kontrakoa
adierazi duen arren, liburua ez da bakearen aldekoa.
Izatekotan, norbere egia intimoaren aldekoa da. Gardena eta
biolentoa. Purifikazio oro bezala, literarioki arriskutsua. Hitza
hartu du Hasierrek, ordea, jakitun hitza ez dena hustasuna
dela, hitza ez dena isiltasuna dela, eta isiltasuna sano kaltega-
rria dela. H

Asier Serrano
bide berrietatik

Mundua gelditu egin da bat-batean. Hara hor
Asier Serranoren Erlojugilea nobelak aurkez-
ten digun egoera. Titulutik igartzen denez,
erlojugilea da nobelako protagonista: iragan
politikoak eta pertsonalak setiatuta bizi da,
eta mundua gelditzen denean bakarrik gera-
tuko da, bere moralarekin. Orduan hasiko du
bere buruarekin borro-
ka. Gero, ihes egitea
pasako zaio burutik.
Baina ihesaldi horren
zentzua aldatu egingo da
neska bat eta gizon bat
ezagutzean. Bide berri
bati ekin dio Serranok
liburu honekin. Errealis-
motik urrundu eta
mundu fantastiko bat

irsl?élrl‘tgg?ano. sortzea erabaki du, bere
Txalaparta. kezkak adierazteko. Eta,
194 orrialde. aditzera eman duenez,
16,15 euro. nobela honek jarraipena

izango du. |

Xabier Altuberen
opera prima

2009 honetako “Donostia Opera Prima”
saria irabazi zuen Xabier Altubek Ihes lerroak
nobelari esker. Hiru pertsonaia dira gasteiz-
tarrak osatu duen nobelaren ardatza: Alice,
Olatz eta nobelako narratzailea. Bidaia-ele-
berria da Ihes lerroak, Altubek liburuaren aur-
kezpenean esan zuenez: protagonistak Gas-
teiz eta Pau arteko bidaia kontatzen du. Bide
horretan zerbait aurkituko du, beste hiri bat,
iraganaren eta ctorkizunaren artean dagoen
orainaldia. Hizkuntza “negligentean” idatzi-
tako liburua duzu honakoa, Altuberen esane-
tan “literatura ofizialetik ihesi” egina baita.
Altuberen ustez denok desbideratzen gara
inoiz abiapuntutik, eta
liburu honek desbidera-
tze hori kontatu nahi du. I

Ihes-lerroak.
Xabier Altube.
Erein.

214 orrialde.
16,90 euro.




